
GALERIA KOMBËTARE E KOSOVËS HAP THIRRJEN PËR  
PROGRAMIN VJETOR 2027 

 
Galeria Kombëtare e Kosovës (GKK) ju fton të aplikoni në thirrjen e hapur për Programin 
Vjetor 2027. Përmes kësaj thirrje mirëpresim propozime për ekspozita ndërdisiplinare, duke 
përfshirë mediumin e pikturës, skulpturës, grafikës, instalacionit, fotografisë, videos, 
performancës, etj., si dhe për projekte edukativo-arsimore, hulumtuese, botuese, multimediale. 
Ekspozitat dhe projektet mund të realizohen brenda ose jashtë objekteve të GKK-së, në 
koordinim dhe bashkëpunim të ngushtë me stafin e galerisë. Inkurajohen aplikimet nga artistë, 
kuratorë, hulumtues dhe praktikues të tjerë të arteve pamore, si dhe nga kolektive, organizata 
dhe komunitete kulturore (kontratat lidhen me individë.) 
 
Programi zhvillohet në dy hapësirat e Galerisë Kombëtare të Kosovës, të cilat kanë profile të 
ndryshme programore: 
GKK Qendrore fokusohet në prezantimin dhe shqyrtimin kritik të praktikave të konsoliduara 
artistike, përmes ekspozitave personale që shënojnë etapa të rëndësishme në krijimtarinë e 
artistëve, ekspozitave tematike e grupore që sjellin lexime të reja të historisë së artit dhe të 
koleksionit të Galerisë, si dhe shqyrtojnë kontekstet politike e shoqërore të prodhimit artistik. 
GKK QAFA shërben si platformë eksperimentale për artin bashkëkohor, me fokus në 
mbështetjen e artistëve të rinj, komisionimin e veprave të reja dhe prezantimin e ekspozitave të 
para personale, duke inkurajuar qasje ndërdisiplinare dhe forma të reja të prodhimit dhe 
prezantimit artistik. 
 
Aplikuesit duhet të përcaktojnë hapësirën e propozuar për realizimin e projektit (në formularin 
e aplikimit) duke përcaktuar GKK Qendrore ose GKK QAFA. GKK mund të propozojë 
përshtatjen e projektit në një hapësirë tjetër, në konsultim me aplikuesin/en dhe sipas 
planifikimit programor. 
 
Kush mund të aplikojë? 
Për aplikimet individuale, aplikuesi/ja duhet të jetë qytetar/e i/e Republikës së Kosovës.  
Për aplikimet në ekip, të paktën një anëtar/e duhet ta përmbushë këtë kriter.  
Për aplikimet nga kolektive, organizata ose komunitete kulturore, duhet të caktohet një individ 
përgjegjës për aplikimin, komunikimin dhe lidhjen e kontratës. 
 
Si të aplikoni? 
Aplikimet dorëzohen në adresën elektronike info@galeriakombetare-rks.com, me subjektin: 
 
Aplikim për Programin Vjetor 2027_ Emri dhe mbiemri / Titulli i projektit 

Dokumentet duhet të përmblidhen në një PDF. Për materiale vizuale, video ose files të mëdhenj 
mund t’i dërgoni përmes Google Drive ose WeTransfer link. Aplikuesit duhet të sigurojnë që 
këto linqe të hapen pa kërkesë për autorizim dhe të mbeten aktive deri në përfundimin e 
procesit të vlerësimit. 
 
Opsionale: Aplikimet mund të dorëzohen edhe fizikisht në adresën Galeria Kombëtare e 
Kosovës, Rr. Agim Ramadani, nr. 360, 10000 Prishtinë, çdo ditë pune nga ora 10:00–16:00. 
  
Shënim: Nuk kërkohet dorëzimi në të dyja format. Nuk pranohen punimet (veprat e artit) fizike. 
 
 
Afati i fundit për aplikim është 30 dhjetor, 2026.  
 
Materialet dhe dokumentet e nevojshme për aplikim: 
 

-​ Formulari i plotësuar të cilin mund ta gjeni këtu 
-​ Projekt propozim (max. 1000 fjalë) ku sqarohet vizioni/qëllimi i projektit/ekspozitës, 

detajohet formati (instalacion, video, performancë, skica, animacion 3D, fotografi, etj.) 
-​ Reproduksion vizual (fotografi, video, skica, animacion) i punës dhe vizualizim i 

vendosjes së veprave në galeri (e preferueshme).  
-​ Gjeni këtu planimetrinë e hapësirës ekspozuese në GKK QENDRORE. Kurse këtu 

mund të gjeni një pamje 360° të një ekspozite të mëparshme, që ju mundëson të 
keni një prespektivë më të qartë të hapësirës. 

-​ Gjeni këtu planimetrinë e hapësirës ekspozuese në GKK QAFA. Kurse këtu mund 
të gjeni një pamje 360° të një ekspozite të mëparshme, që ju mundëson të keni një 
prespektivë më të qartë të hapësirës. 

-​ Biografi e shkurtër (max. 400 fjalë) 
-​ Portofolio dhe CV, ose Webfaqe 
-​ Dokument identifikues i Republikës së Kosovës 
-​ Propozim për planifikimin kohor të implementimit të aktiviteteve të projektit. 
-​ Buxheti: 

-​ Për ekspozita dhe punë artistike: Buxheti i parashikuar në linja vetëm për 
prodhimin e punës (deri në 5,000 EUR/ GKK Qendrore; deri në 3,000 EUR/ GKK 
QAFA). 

-​ Për projekte edukative, hulumtuese, botuese, multimediale ose projekte të tjera, 
buxheti duhet të ndahet sipas aktiviteteve dhe fazave të realizimit. Këto projekte 
vlerësohen individualisht sipas fondeve në dispozicion. 

Buxhetet e projekteve të përzgjedhura do të diskutohen dhe finalizohen në përputhje me nevojat e projektit 
dhe mundësitë financiare të GKK-së. Këto shuma nuk përfshijnë honorarët artistikë dhe kuratorialë, 

https://docs.google.com/document/d/1JPqCWIkQyUr8Ac6B-1jH8eKFpGy1nWTyoVSdth-aqDU/edit?usp=sharing
https://www.galeriakombetare-rks.com/storage/app/media/Floorplans%20NGK.pdf
https://lapsi360.com/NotAllPeopleLiveAtTheSameNow/
https://www.galeriakombetare-rks.com/storage/app/media/Planimetria%20e%20GKK%20-%20QAFA/Planimetria%20Galeria%20-QAFA%202025.pdf
https://lapsi360.com/ValdrinThaqi/VT.html

transportin, montimin, pajisjet teknike dhe tatimet, si dhe shpenzime të tjera organizative që planifikohen 
veçmas nga GKK. 
 
Periudha e aplikimit: 16 tetor – 30 dhjetor, 2026 
 
Shpallja e projekteve të përzgjedhura: Në fund të janarit, 2027 

 
Vlerësimi dhe përzgjedhja 
 
Projekt propozimet do të shqyrtohen sipas kritereve të mëposhtme: 

●​ Cilësia artistike dhe hulumtuese. 
●​ Qartësia dhe koherenca e konceptit. 
●​ Lidhja ndërmjet konceptit, mediumit dhe mënyrës së prezantimit. 
●​ Përshtatshmëria me programin dhe hapësirën e propozuar. 
●​ Realizueshmëria teknike, financiare dhe kohore. 

 
Ku të marrim më shumë informata? 
 
Për pyetje lidhur me thirrjen dhe dokumentacionin e aplikimit, kontaktoni: 
Anila Spahiu, Koordinatore për Media dhe PR. 
 
E-mail:   info@galeriakombetare-rks.com
 
Tel: +383 (0) 38 225 627 

